
Құқық бұзушылық - Қоғамға зиян келтіретін жəне заң бойынша 
жазаланатын қоғамға қарсы əрекет. Құқық бұзушылық: 
азаматтық (жеке басқа, азаматтың немесе заңды тұлғаның 
мүлкіне зиян келтіру, азаматтың абыройы мен қадір-қасиетін 
қаралайтын мəліметтерді тарқату жəне т.б.),əкімшілік (ұсақ 
бұзақылық жол ережесі тəртібін бұзу), тəртіптік (жұмыстан 
кешігу, жұмысқа бармау жəне т.б.) теріс қылық жəне т.т. 
Құқық бұзушылықтың барынша қауіпті түрі қылмыс болып 
табылады.
Құқық бұзушылықтар үшін заңмең тиісінше əкімшілік, 
азаматтық құқықтық, тəртіптік жəне қылмыстық жауапкершілік 
қарастырылған.







Тəртіптік құқық бұзушылық - 
қызметтік қатынас саласында 
бағынушылық тəртібін бұзуға 
бағытталатын, əлеуметтік қауіпті 
əрекет-əрекетсіздік. Ол өндірістің 
қызметтік, əскери жəне оқу 
тəртібін бұзып, олардың алдында 
түрған шаруашылық, əлеуметтік-
мəдени, басқару жəне де 
мақсаттар мен міндеттерді 
орындауға кедергі болады. Бұл 
үшін мынадай санкциялар 
қолданылуы мүмкін: ескеру, сөгіс, 
жұмыстан шығару, оқу орнынан 
шығару жəне т.б.



 Азаматтық құқық бұзушылық — 
азаматтық құқық нормаларымен 
реттелетін мүліктік жəне онымен 
байланысты жекелеген 
қатынастарға зиян келтіретін, 
əлеуметтік қауіпті əрекет-
əрекетсіздік. Ол шарттық жəне 
шартсыз деп екіге бөлінеді. Шартты 
— азаматтық құқықтың шартқа 
қатысушы субъектілерінің 
əрекетінен туындаса, шартсыз — 
азаматтық құқықтың нормаларының 
талаптарын сақтамау жəне 
орындамаумен байланысты болады.



 Əкімшілік құқық 
бұзушылық — мемлекеттік 
басқару саласындағы 
қоғамдық қатынастарға зиян 
келтіретін əкімшілік, 
қаржылық, жер жəне басқа 
құқық салаларының 
нормаларымен реттелетін, 
əлеуметтік қауіпті əрекет-
əрекетсіздік.



Кылмыс - қоғамға қауіпті жəне заңмен 
жазалау қатерімен тыйым салынған 
айыпты əрекет-əрекетсіздік. Ол қоғамның 
қалыпты өмір немесе мемлекеттік 
құрылыс, шаруашылық жүйе, меншік жəне 
азаматтардың саяси, еңбектік, мүліктің 
жəне басқа да құқықтары. Қылмыстың 
занды сипаты — оларға қылмыстық заңмен 
тыйым салу мен жазалау шараларын 
қолдану болып табылады. Қылмысты заңда 
көрсетілген, қылмыстың барлық нысандык 
белгілерін иеленуші құқық бұзушылық 
өзінің жеңіл мəнділігіне байланысты 
қоғамға қауіпті болмаса, қылмыс болып 
саналмайды.



Құқық бұзушылық 
себептері:

► 1. Əлеуметтік жағдайлар — отбасы, мектеп, қызмет істейтін 
ұжым, жалпы қоғам өмірінің əсері. Бірақ бұлар əр адамға 
əртүрлі ықпал етеді. Тұрмысы ауыр, қиын жағдайда 
тəрбиеленіп, өмір сүретіндер де, сонымен біреуге 
уайымсыз, тоқтықта өскендер де занды бұзуы мүмкін. Бұл 
жағдайды бабаларымыз ежелден-ақ байқаған. «Жаманнан 
жақсы туар, адам айтса нанғысыз, жақсыдан жаман туар, бір 
ауыз сөзге алғысыз» деген мақал айғағы болса керек.

► 2. Биологиялық жағдайлар. Бір отбасында дүниеге келіп, 
тəрбиеленіп, өскен балалардың ой-өрісінің сапасы əртүрлі 
болатыны белгілі. Біреуі мейірімді, салмақты, жігерлі болса, 
екіншісі қатыгез, жеңілтек, жігерсіз болуы мүмкін. Əрине 
балалардың жаратылысынан əр түрлі болуы, бұзақылық, 
адамның тегіне байланысты деген сөз емес. Бұзықтық түқым 
қуаламайды, бірақ, адамның жаратылысына тəн жаман 
мінездерді өсіп-өнетін кезеңге тап болса, адам əдепсіздік 
заң бұзушылық қылықтан тайынбайды.

Құқық бұзушылықтың 
себептері төңірегінде 
ежелден осы күнге дейін 
сан түрлі пікірлер айтылуда. 
Айтылған ойларды 
тұжырымдасақ, адамдардың 
құқықтық нормаларды 
бұзуына, ең алдымен 
əлеуметтік жəне 
биологиялық жағдайлар 
əсер ететінін байқаймыз.



3. Құқық бұзушылықтың субъективтік себебі — бұл, мемлекеттік идеологияға, адами құндылықтар мен қоғамдық 
мүддеге қарама-қайшы құқықтық сананьщ төмен деңгейлігі.
4. Ал объективтік себебі — өмірдегі, экономикалық жəне əлеуметтік қатынас саласындағы нақтылы кайшылықтар. 
Құқық бұзушылықты тудырушы объективтік жағдайға — оның субъективтік жəне объективтік себептерінің орнын 
алуына жол беретін, ұйымдастырушылық жəне техникалық тəртіптің жеткіліксіздігін айтуға болады.
Құқық бұзушылық қашан да жекелік сипатта болады. Жеке тұлғаның қабылдаған жəне оның қажеттілік мақсаты арқылы 
анықталатын құқыққа қайшы шешім, құқық бұзушылықтың тікелей себебі болып табылады. Бірақ құқық бұзушылық 
себебін белгілі бір əлеуметтік құбылыс ретінде қарастыру жеткіліксіз.
К.Маркс былай деген болатын: қоғам тек адамдардан ғана тұрмайды, олардың ара байланысы мен қарым-қатынасын 
бейнелейді ( К. Маркс, Ф. Энгельс. Шығ. жинағы, 3-т, З-б.). Сондықтан да құқық бұзушылықтың себебін жекелеген 
құқыққа қайшы əрекеттер арқылы түсіну мүмкін емес.
5. Ғылыми зерттеу нəтижесі құқық бұзушылықтың себебі жеке адамның қажеттіліктерімен оны қанағаттандырудың 
əлеуметтік мүмкіндігінің арасындағы қайшылықга деп түсіндіреді. Яғни бұл өз кезегінде қоғамдық жағдайдың 
сипатына тəуелді болады. Бұл дегеніміз қоғамдық қатынастар жүйесінде: өндіріс, саясат, мəдениет, шаруашылық, 
түтыну салаларында белгілі бір орынға ие болу. Ал қалыпты өмір сүру жағдайда бұлар бір-бірімен сəйкес келіп 
отыруы тиіс. Қоғамдық еңбек бөлінісі жүйесіндегі белгілі бір орынды иелену адамның кəсіпқойлық дəрежесін, білімін 
жəне мəдени мəртебелігін айқындайды.
6. Жеке адамның əлеуметтік мəртебелерінің бір-біріне сəйкес келмеуі оны қоғамдық тəртіпті бұзуға итермелейді. 
Яғни саяси-экономикалық үстемдікке əлеуметтік саладағы жағдай сəйкес келмеуі, жеке адамдардың білім 
мəртебесіне экономика, мəдениет саласында тиісті орынды қамтамасыз етпеген жағдайда, олар заңсыз əрекеттерге 
барады. Кейбір саяси қызметкер өзінің жағдайын мемлекеттегі рөлімен теңестіру үшін, билікті теріс мақсатта 
пайдаланады. Ең арысы жалданбалы жұмысшы да, сатылмалы жұмыс күшінің ақысы оның қоғамдық қажеттігін 
өтемесе, қолайсыз мүмкіндіктерді пайдалануға бет бұрады.
Жоғарыда айтып өткен құқық бұзушылықтың негізгі себептерін түжырымдай келе байқайтынымыз — заңды мінез-
құлық, құқықтық сана, құқықтық мəдениеттің бұл тұрғыда алатын орны ерекше.



   
 Занды жауапкершіліктің түсінігі       
         жəне қағидалары



Занды жауапкершілік — жеке адам, қоғам, мемлекеттің мүддесін 
қорғайтын бірден-бір жол болып табылады. Ол құқықтық нормалардың 
бұзылуы нəтижесінде пайда болып, құқық бұзуға мемлекеттік күштеу 
шарасын қолдану нысанымен сипатталады. Құқық бұзушыға 
жауапкершіліктің белгілі бір шарасы көзделген құқықтық норманың 
санкциясын қолданудан тұрады.
Заңды жауапкершіліктің заңды негізі — құқық бұзушылық болып табылады. 
Егерде субъектінің іс-əрекеті құқық бұзушылықтың белгілеріне сəйкес 
келмесе, онда ол заңды жауапкершілікке тартылмайды.
Занды жауапкершілік күрделі əлеуметтік құбылыс. Мұнда кем дегенде екі 
жақ қатысады: мемлекет жəне құқық бұзушы. Олардың арасында құкық 
қорғаушы қатынас қалыптасады жəне екі жақта заң шеңберінде, 
қолданылып отырған жауапкершіліктің құқықтык, нормаларының нақты 
санкциясының негізінде жүзеге асады.
Заңды жауапкершілік құқықтық жүйенің құрам бөлігі бола отырып, оған 
қатысты маңызды міндет атқарады. Кең мағынада жауапкершіліктің түсінігі 
— тұлғаның қоғам мен мемлекетке қатысты өз міндетін мойындап, оны 
орындауы болып табылады. Tap мағынада — мемлекеттің жасалған құқық 
бұзушылыққа қарсы жауабы болып саналады.



Занды жауапкершілік бір қатар қағидалардың негізінде жүзеге асырылады:
Кінəлі əрекет үшін ғана жауаптылық қағидасы. Бұл қағида, негізінен, заң шығарушыға арналады. Оның тек қоғамға 
зиянды құқықтық табиғаты мен қоғам құндылығына қайшы келетін əрекеттерге ғана занды жауапкершілікті бекітуін 
талап етеді. Егер де субъект құқық бұзуға жол беру кезінде өз еркі болмаса, іс-əрекетінің нəтижесін болжай 
алмаса, болжауға тиісті болмаса, оның болуын тілемесе жəне өзін басқара алмаса, ол жауаптылыққа негіз бола 
алмайды.
Заңдылық қағидасы. Бұл қағида бойынша жауапкершілік құқықтық нормамен тыйым салынған əрекет жəне де тиісті 
норманың санкция шегінде пайда болады. Сонымен қатар барлық процессуалдық ережелер сақталына отырып 
бекітілген құқық бұзушылық туралы факті нəтижесінде ғана пайда болған жауапкершілік занды болып табылады.
Əділеттілік кэғидасы. Ол өз мазмұны бойынша келесі талаптарды қояды:
- теріс қылық үшін қылмыстық жазалауға болмайды;
- адамның намысын түсіретін жазаны енгізуге жол берілмейді;
- жауапкершілікті бекітуші жəне оны күшейтуші заңның кері күші болмайды;
- бір құқық бұзушылық үшін жауапкершілік тағайындалады;
- жауапкершіліктің деңгейі жасалған құқық бұзушылықтың ауырлығына сəйкес келуі тиіс;
- жауапкершілік бұзылған құқық пен келтірілген зиянның орнын толтыруы тиіс.
Мақсатқа сəйкестілік қағидасы. Ол құқық бұзушыға қатысты алынған шараның заңды жауапкершіліктің мақсатына 
сəйкес келуін талап етеді:
- Құқық бұзушылыктың ауырлығына байланысты мемлекеттік күштеу шарасын іріктеу;
- Егер жазалау мақсаты орындалған жағдайда, жауапкершілікті жеңілдету немесе шартты, шартсыз түрде босату;
-  Егер заңды жауапкершіліктің мақсаты онсыз да орындалуға жатса, завды жауапкершілікті өзге жауапкершілікпен 
ауыстыру.
Жауаптылық қағидасы:
-  Бірде-бір құқық бұзушылық мемлекет үшін елеусіз қалмауға тиіс;
- Құқық бұзушы міндетті түрде заң алдында жауапты;
-  Құқық қорғау органдардың қызметкерлерінің жоғары кəсіпқойлығы;



Заңды жауакершіліктің жасалу сипатына байланысты тəртіптік, əкімшілік, материалдық, азаматтық 
жəне қылмыстық деп бөледі. Жауапкершіліктің əрқайсысына өзіндік жазалау шарасы мен ерекше 
қолдану тəртібі тəн болады.
1). Тəртіптік жауапкершілік. Тəртіптік жауапкершілікті бұзу салдарынан жауапкершілік пайда 
болады. Оның үш түрі кездеседі:
- ішкі еңбек тəртібі ережелеріне сəйкес;
-  бағыну тəртібіне байланысты салалардағы ережелерге байланысты қорғаныс;
- темір жол, су, əуе транспортының ережелеріне сəйкес.
2). Қылмыстық жəне өкімшілік құқықтық жауапкершілік заң нормаларында көрсетілген құқық 
бұзушылықтар үшін қолданылады. Қылмыстық жəне əкімшілік жауапкершілікке тартушы субъект 
болып табылады. Қылмыстық жауапкершілік əр кез жекелік сипатқа ие болады. Яғни, қылмыстық 
жауапкершілікке қылмыс жасаған адам ғана тартылады. Əкімшілік жауапкершіліктің түрлері: 
ескерту, айыппұл, қатаң сөгіс.
3). Азаматтық құқықтық жауапкершілік құқық бұзушының өзге тұлғаның мүддесіне байланысты 
келтірілген шығынды өтеу үшін занда немесе шартта көрсетілген төлемді төлеу немесе зиянның 
орнын толтыруға байланысты орындалады. Азаматтық құқықтық жауапкершіліктің мақсаты — 
тиісті субъект бұзылған мүліктік құқықты қалпына келтіру болып табылады. Бұл жауапкершілікке 
келтірілген шығынды толығымен өтеу қағидасы тəн.



Құқық 
бұзушылықтын 
алдан алу

 Кəмелетке толмағандар арасындағы  
құқық бұзушылықтың алдын алу,  
қоғамдағы қылмыстың алдын алудың 
аса маңызды аспектісі болып 
табылды. Заңды, əлеуметтік пайдалы 
қызметке жəне қоғам мен өмірге 
ізгілікті көзқарас қалыптастырып, 
жастарды қылмыстық қызметке жол 
бермейтін қағидаларға тəрбиелеу 
қажет.    

 Мəдениет ойын сауық,  спорт жəне туризм мекемелерінің,  
əлеуметтік қауіпті жағдайда тұрған кəмелетке толмағандарды 
көркемөнер, техникалық, спорт жəне т.б. үйірме, 
секцияларында үйренуге тарту, оларды отандық жəне 
дүниежүзілік мəдениет құндылықтарына баулу басты 
бағдарлама болуы тиіс.  
 Кəмелетке толмағандарды  тəрбиелеуде бұқаралық ақпарат  
құралдары зор рөл атқарады. Бірақ, бұл істе айтарлықтай 
кемшіліктер бар екендігі барлығымызға белгілі. Мысалы: 
теледидар арқылы адам өлтіру, қатыгездік, қанкұйлы 
оқиғалар, алдап-арбау, эротикалық мағанадағы журналдар, 
фото суреттер, жарнамалар мұнын өзі келешек ұрпақтың 
мінез құлқының қалыптасуы мен даму процестеріне зиян 
келтіретіндігі айтпаса да түсінікті. Осы жағдайға байланысты 
бұқаралық ақпарат құралдары туралы заңда, жастарға 
арналған тиісті қызметтер мен мүмкіндіктерді БАҚ-ы арқылы 
тарату қажеттігі туралы норма императивті түрде баяндалу 
керек. Заңда бұқаралық ақпарат құралдарын есірткімен, 
зорлықпен байланысты материалдар көрсетуді мейлінше 
азайтуға, сондай-ақ зорлық пен қанауды жағымсыз жағынан 
көрсетуге мүдделі ететін, осыған ынталандыратын нормалар 
көзделуі тиіс.



Назарларыңызға Рахмет!!!


